
Uvodne napomene

 
Uvodne napomene

Izdavačka djelatnost Pravnog fakulteta Univerziteta u Sarajevu svoje prve 
korake napravila je prije 69 godina. Te davne 1949. godine, ubrzo po osni-
vanju samog Fakulteta, u teškim postratnim okolnostima, pokrenut je Isto-
risko-pravni zbornik, čiji je prvi urednik bio prof. dr. Miloš Bajić. U redak-
cijskom odboru bili su prof. dr. Aleksandar Solovjev, prof. dr. Miloš Bajić, 
prof. dr. Vlado Jokanović i Miroslav Đorđević. Časopis je vrlo brzo prestao 
izlaziti, tokom 1950. godine izašao je samo jedan dvobroj. Nakon trogodišnje 
pauze, Fakultet 1953. godine ponovo pokreće časopis, ovaj put pod nazivom 
– Godišnjak Pravnog fakulteta u Sarajevu. Kontinuitet u izlaženju časopisa 
prekinuo je rat 1992–1995, ali ni broj za 1991. godinu nije izašao. Časopis 
ponovo počinje sa izlaženjem već 1996. godine, po samom prestanku rata.

Prvi broj Godišnjaka imao je sve odlike naučnog časopisa, pored glavnog 
urednika uređivao ga je i urednički odbor koji su činili uvaženi profesori 
Pravnog fakulteta Univerziteta u Sarajevu, a od 2015. godine uredništvo 
Godišnjaka pored domaćih čine i profesori iz inostranstva. Naučne članke u 
Godišnjaku objavljivali su mnogi profesori s pravnih fakulteta u Jugoslaviji. 
Sažeci su prvo prevođeni na francuski jezik, a od 1977. godine sažeci se 
prevode na engleski jezik. Godišnjak je izlazio naizmjenično na latiničnom 
i ćiriličnom pismu do 1990. godine. Kasniji brojevi izlaze na latiničnom pi-
smu. Godišnjaku je 1985. godine dodijeljen međunarodni standardni broj za 
serijske publikacije (ISSN). Od 2002. godine svakom članku u Godišnjaku 
dodjeljuje se i UDK broj. Od 2005. godine ocjene recenzenata se štampaju uz 
članak i one govore o tome da li je riječ o izvornom radu, preglednom radu, 
prethodnom naučnom saopćenju, ili pak, o stručnom radu. Radovi prolaze 
dvostruku recenziju uz punu zaštitu anonimnosti autora i recenzenata kako 
bi se osigurao nepristrasan sud.

Glavni i odgovorni urednici Godišnjaka bili su: prof. dr. Miloš Bajić, prof. 
dr. Hamdija Ćemerlić, prof. dr. Mustafa Kamarić, prof. dr. Samuel Kmahi, 
prof. dr. Boško Perić, prof. dr. Mihailo Ilić, prof. dr. Avdo Sućeska, prof. dr. 
Bogdan Loza, prof. dr. Nevenko Misita, prof. dr. Mihailo Velimirović, prof. dr. 
Raifa Festić, prof. dr. Ćazim Sadiković, prof. dr. Borislav Petrović, a od 2018. 
godine urednik je prof. dr. Abedin Bikić.

Godišnjak Pravnog fakulteta u Sarajevu ili, preciznije rečeno, njegovo ured-
ništvo i uprava Fakulteta pratili su šira društvena i naučna dešavanja. Na 
Pravnom fakultetu bili su organizirani različiti naučni i stručni skupovi, 
a radovi s tih skupova štampani su u Godišnjaku. Pojedini brojevi bili su 

O Godišnjaku Pravnog fakulteta u Sarajevu

posvećeni događajima i ličnostima, najčešće uvaženim profesorima koji su 
odlazili u penziju ili umrlim članovima akademskog osoblja. Bibliografija 
Godišnjaka svjedoči o tome jer je u njoj ukazano na niz tekstova napisanih 
u spomen. Pored naučnih članaka ne treba zanemariti ni prikaze knjiga i 
naučnih skupova koji se također štampaju u Godišnjaku. Ti, obično kratki, 
tekstovi ukazuju na to da se oduvijek učešće akademskog i stručnog osoblja 
na naučnim skupovima i konferencijama smatralo dragocjenim za naučno-
istraživački, nastavni i ukupni rad Fakulteta, a da praćenje i ukazivanje na 
nova izdanja udžbenika i naučnih knjiga nije ništa manje važno. U pojedi-
nim brojevima štampana je Fakultetska hronika u kojoj su se objavljivale in-
formacije o događajima na Fakultetu i informacije o odbranjenim radovima, 
kao i izvještaji i srodni tekstovi. 

Godišnjak Pravnog fakulteta u Sarajevu se decenijama šalje u renomirane bi-
blioteke univerziteta, fakulteta i naučnih instituta, kako u regionu tako i šire. 
Zastupljen je u bibliotekama na našem kontinentu, ali i u Sjedinjenim Ame-
ričkim Državama i Japanu. Kvalitet i kontinuitet, prisustvo domaćih i stranih 
stručnjaka, kako kao članova redakcije tako i kao autora, doprinijeli su tome 
da se Godišnjak indeksira u nekoliko naučnih baza što je savremeni trend.

Bibliografija Istorisko-pravnog zbornika i Godišnjaka Pravnog fakulteta u Sa-
rajevu obuhvata sve tekstove objavljene u ova dva časopisa. Iako je riječ o 
bibliografiji kojom se želio obilježiti jubilarni 60. rođendan Godišnjaka Prav-
nog fakulteta u Sarajevu, nisu izostavljena ni četiri broja Istorisko-pravnog 
zbornika koji se smatra prethodnikom Godišnjaka. Dva su razloga za to. 
Autorica bibliografije je htjela skrenuti pažnju na prve korake koje je Pravni 
fakultet Univerziteta u Sarajevu činio kako bi otvorio prostor za šire pred-
stavljanje svog naučnoistraživačkog rada. Iako je Istorisko-pravni zbornik 
izlazio kratko, u njemu su tekstove objavili autori koji su bitno utjecali na 
razvoj pravne i historijske misli na našim prostorima. Ovom bibliografijom 
se želi podsjetiti i na te pojedinačne autore koji su i danas predmet intereso-
vanja akademske zajednice.

Pravni fakultet Univerziteta u Sarajevu je i prije u sklopu svoje izdavačke 
djelatnosti objavljivao različite bibliografije, pa je tako povodom 30. broja Go-
dišnjaka u sklopu samog časopisa objavljena bibliografija svih radova objav-
ljenih u periodu 1953–1983. Autor bibliografije je prof. dr. Edin Muminović, 
a reference su sistematizirane prema predmetima koji su se u to vrijeme pre-
davali na Fakultetu. Uz ovu bibliografiju urađen je i azbučni registar autora.

Hedija Kodžaga i Mirela Rožajac-Zulčić priredile su Bibliografiju Pravnog fa-
kulteta Univerziteta u Sarajevu: monografske publikacije (1946–2003). Ova 
bibliografija je obuhvatila monografske publikacije akademskog osoblja Fa-

kulteta, kao i njihove naučne i stručne članke iz Godišnjaka koji su se štam-
pali kao separati. Svaka od ovih bibliografija ima svoje specifičnosti kada je 
riječ o svrsi, korpusu, metodu i periodu koji obuhvata.

Bibliografija Istorisko-pravnog zbornika i Godišnjaka Pravnog fakulteta u Sa-
rajevu rađena je de visum. U svaki broj i svaki članak časopisa izvršen je 
neposredan uvid na osnovu čega je rađen bibliografski opis. Bibliografija ima 
ukupno 1347 referenci. Rađena je uz pomoć softvera za upravljanje biblio-
grafskim podacima ProCite 5, a stil referenci je namjenski kreiran. Jedno od 
najvažnijih pitanja, pitanje strukture bibliografije, bitno je utjecalo na ovakav 
odabir stila. Tokom ovog dugog perioda izlaženja Godišnjaka, članci su se 
redali na različite načine. Uspostava jedinstvenog principa je ključna za do-
sljednost i razumljivost svake bibliografije. Kako je namjera ove bibliografije 
da u prvom planu ipak ostane časopis, ona je strukturirana prema godištima 
i godinama časopisa. Reference su potom poredane abecedno i numerirane, a 
zajednički podaci poput naziva časopisa, godine i broja, nisu ponavljani. Time 
su reference bitno rasterećene, a korisnik nije ostao uskraćen za ove vrlo bit-
ne informacije. Uz bibliografiju priređen je i abecedni autorsko-imenski regi-
star. Uz svako ime u registru naveden je broj reference i godina u kojoj je tekst 
objavljen, pa je ostale podatke u samoj bibliografiji vrlo lako pronaći. Ovaj 
registar na jednom mjestu prikazuje koliko i u kojim brojevima Godišnjaka je 
svaki pojedinačni autor objavljivao, što može biti naročito korisno bibliografi-
ma koji rade na bibliografijama pojedinačnih autora, ali i drugim korisnicima 
s obzirom na to da se ime istraživača uvijek usko veže i za oblast.

Upravo zbog činjenice da su prethodne bibliografije imale različit korpus i 
svrhu, ova je rađena od samog početka obuhvatajući sve vrste radova i sve 
autore. Kako se ponekad iz samog naslova rada ne može utvrditi o kojoj 
vrsti rada je riječ, pored svake reference stoji odgovarajuća skraćenica čije 
se razrješenje nalazi na kraju bibliografije. Naime, tokom šezdeset godina u 
Godišnjaku, pa i u Istorisko-pravnom zborniku, kao što je već rečeno, objav-
ljivani su različiti sadržaji, od onih uobičajenih, poput članaka i prikaza, do 
materijala, izvještaja i hronike.

Može se reći da je ova bibliografija nastavak tradicije bibliografskog rada na 
Pravnom fakultetu Univerziteta u Sarajevu. Ona također ima i vrijednost 
spomenice jer obuhvata čitav jedan segment naučnoistraživačkog i izdavač-
kog rada na Fakultetu, od njegovih početaka do 2017. godine. Bibliografija 
nije samo hronologija jednog časopisa, ona je mnogo više od toga. Upra-
vo zbog činjenice da je Godišnjak Pravnog fakulteta u Sarajevu decenijama 
bio jedini akademski pravni časopis u Bosni i Hercegovini, ova bibliografija 
predstavlja prikaz značajnog dijela bosanskohercegovačke pravne misli.

Mirela Rožajac-Zulčić

Istorisko-pravni zbornik

1949, god. 1, br. 1

1.	 A. V. S. Czasopismo historyczno-prawne. str. 187-188. (P)

2.	 A. V. S. D. S. LIHAČEV: Nacionalnjoe samosoznanie drevnei Rusi. izd. 
Akademii Nauk SSR. M.-L. 145 str. 120. str. 186-187. (P)

3.	 A. V. S. Slavjenskij sbornik. Izd. OGIZ. 1947, str. 365., str. 185-186. (P)

4.	 A. V. S. Vizantiskii sbornik. Izd. Akademii nauk SSR. M.-L. 1945, str. 280. 
str. 186. (P)

5.	 B. S. Revue d’histoire comparée. Tome VII, No1, 2, Paris, 1948. str. 188-
189. (P)

6.	 BAJIĆ, Miloš. Povodom knjige “Rimsko pravo” od B. Eisnera i dr. Horva-
ta. str. 163-170. (P)

7.	 ČREMOŠNIK, Gregor. Izvori za istoriju roblja i servicijalnih odnosa u na-
šim zemljama srednjega vijeka. str. 148-162. (MD)

8.	 ČULINOVIĆ, Ferdo. Izgradnja novog jugoslavenskog sudstva u tečaju 
Oslobodilačkog rata : (prilog sakupljanju građe za historiju narodne vlasti 
u Jugoslaviji). str. 1-36. (Č)

9.	 DIMITRIJEVIĆ, D. V. Brkić Dušan: Narodno sudstvo u Hrvatskoj (Arhiv 
za pravne i društvene nauke, Beograd, 1946 god., br. 6-7-8, str. 303-
314). str. 183-185. (P)

10.	DIMITRIJEVIĆ, D. V. ŠNUDERL MAKS dr.: 1. Razvoj materijalnog kri-
vičnog prava u Narodno-oslobodilačkoj borbi Slovenije; 2. Pregled mate-
rijalnog krivičnog prava u Narodno-oslobodilačkoj borbi Slovenije (Arhiv 
za pravne i društvene nauke, Beograd, 1948 g., br. 1, str. 120-133); i 3. 
Sudsko pravo (organizacija sudova i krivični postupak) za vreme narod-
nooslobodilačke borbe u Sloveniji (Arhiv za pravne i društvene nauke, 
Beograd, 1948 god., br. 4, str. 581-588). str. 181-183. (P)

11.	FILIPOVIĆ, Mil. S. “Veliki plug”. str. 138-140. (Č)

12.	JANKOVIĆ, Drag. Kritika rada istoriskog instituta Akademije nauka 
SSSR. str. 178-180. (K)

13.	KAPIDŽIĆ, Hamdija. Postupak s dužnicima u Dubrovniku: primjer iz XVIII 
stoljeća. str. 145-147. (Č)

14.	MARIĆ, Rastislav. Kamen o vratu : jedan antički ostatak u pravnim obi-
čajima. str. 141-145. (Č)

15.	MOŠIN, Vladimir. Hilandarac Kalinik, srpski diplomata XIV veka. str. 
117-132. (Č)

16.	PRODANOVIĆ, Jaša M. Jedan nacrt Ustava Srbije iz 1887 godine. str. 
133-138. (Č)

17.	SOLOVJEV, Aleksandar. Vlasteoske povelje bosanskih vladara. str. 79-
106. (Č)

18.	SPAIĆ, Vojislav. A. V. Venediktov: Gosudarsvennaj socialističeskaj 

g.). str. 171-178. (P)

19.	SPAIĆ, Vojislav. O baštinskom sistemu u srednjevjekovnoj Bosni. str. 
107-115. (Č)

20.	VUKOSAVLJEVIĆ, Sreten V. O zemljišnoj svojini na selu. str. 37-77. (Č)

1949, god. 1, br. 2

1.	 ĆEMERLIĆ, Hamdija. Zbornik dokumenata i podataka o Narodnooslobo-
dilačkom ratu jugoslovenskih naroda, Tom I: Borbe u Srbiji 1941 godine. 
– Izdanje Vojno-istorijskog instituta Jugoslovenske armije. beograd 1949 
godine. str. 209-2016. (P)

2.	 ĐORĐEVIĆ, Miroslav. Pogledi Vuka Karadžića na nacionalno-oslobodi-
lačku borbu srpskog naroda i stvaranje srpske države: s osvrtom na ra-
zvoj srpske nacionalno-oslobodilačke misli u XVIII veku. str. 117-176. (Č)

3.	 FILIPOVIĆ, MIL. S. Svojina voćaka po narodnim pravnim običajima. str. 
69-99. (Č)

4.	 OSTROGORSKI, Georgije. Vizantiske katastarske knjige. str. 1-68. (Č)

5.	 SPAIĆ, Vojislav. Pravni režim u Bosni i Hercegovini za vrijeme Turaka. 
str. 101-116. (Č)

6.	 TURSKI dokumenti u Bosni iz druge polovine XV stoljeća. str. 177-208 + 
11 listova s tablama. (MD)

1950, god. 2, br. 3–4

1.	 BAJIĆ, Miloš. Formalizam i prvi ugovori u rimskom pravu. str. 3-15. (Č)

2.	 BOGIĆEVIĆ, Vojislav. Kako je u Bosni ukinuta rabota i uvedena trećina 
1848 godine. str. 181-199. (Č)

3.	 ĆEMERLIĆ, Hamdija. Rad Pretsjedništva ZAVNOBiH-a na organizaciji i 
izgradnji narodne vlasti u Bosni i Hercegovini: (Građa za istoriju postan-

4.	 ĆEMERLIĆ, Hamdija. Zbornik dokumenata i podataka o narodnooslobo-
dilačkom ratu jugoslovenskih naroda, izdanje Vojno-istoriskog instituta 
Jugoslovenske armije, tom II: Bilten vrhovnog štaba Narodnooslobodi-
lačke vojske Jugoslavije 1941–1945 godine, Beograd, 1949 godine. str. 
278-285.(P)

5.	 DIMITRIJEVIĆ, D. V. Marjan Vivoda: nastanak i razvoj javnog tužioštva 
u NR Sloveniji u toku Oslobodilačkog rata i narodne revolucije; pravni pro-
pisi na osnovu kojih su radili javni tužioci u NR Sloveniji (19431945 g.). 
str. 285-287. (P)

ad ius Romanum pertinentium, bruxelles, Office international de librarie, 

12.	HORVAT, Marijan. Revue internationale des droits de l’antiquite, tome 1, 
1948, Bruxxelles. str. 291-293. (P)

13.	JANKOVIĆ, Dragoslav. O političkim strankama u Srbiji XIX veka. str. 
261-267. (R)

14.	KOROŠEC, Viktor. Gai Institutiones secundum lodicis Veronensis apo-
hraphum Studemundianum et reliquias in Aegypto repertas edidit M. Da-
vid ( = Studia gaiana ediderunt M. David et J. C. van Oven, vol. 1/8, XVI 
– 157 str., Leiden, E. J. Brill, cena hol. fl. 5. str. 295. (P)

15.	KREŠEVLJAKOVIĆ, Hamdija, KAPIDŽIĆ, Hamdija. Sudsko-administra-
tivna podjela Bosne i Hercegovine početkom XIX stoljeća. str. 247-260. 
(MD)

